პროექტი

საქართველოს მთავრობის

განკარგულება

      №     2018 წელი   ქ. თბილისი
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და 
საქართველოს მიერ NordDRG-ის სისტემის გამოყენების შესახებ Nordic Casemix ცენტრსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმების  და Prodacapo-ს NordDRG Grouper პროგრამული გადაწყვეტილებების გამოყენების შესახებ PRODACAPO Finland OY-ს და საქართველოს  ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმების მოწონების თაობაზე
1. ,,საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 27-ე მუხლის პირველი პუნქტისა და ,,უცხოელი კონტრაჰენტების მონაწილეობით ხელშეკრულებების გაფორმებასთან დაკავშირებულ ზოგიერთ ღონისძიებათა შესახებ“ საქართველოს მთავრობის 2010 წლის 11 მაისის N139 დადგენილების შესაბამისად, მოწონებულ იქნეს Nordic Casemix ცენტრსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმება საქართველოს მიერ NordDRG-ის სისტემის გამოყენების შესახებ და PRODACAPO Finland OY-ს და საქართველოს  ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმება Prodacapo-ს NordDRG Grouper პროგრამული გადაწყვეტილებების გამოყენების შესახებ.
2. ამ განკარგულების პირველი პუნქტით გათვალისწინებულ შეთანხმებებში შესაბამისი პირობების დაზუსტება, მასში ცვლილებებისა და დამატებების შეტანა ან შეთანხმებების მოქმედებასთან დაკავშირებული სხვა საკითხების კორექტირება მის ხელმოწერამდე ან ხელმოწერის შემდეგ გადაწყდეს ხელშეკრულების მხარეთა შეთანხმებით, საქართველოს მთავრობასთან დამატებით შეთანხმების გარეშე.

პრემიერ-მინისტრი                                                      მ.ბახტაძე
განმარტებითი ბარათი

მთავრობის განკარგულების პროექტზე:

საქართველოს მიერ NordDRG-ის სისტემის გამოყენების შესახებ Nordic Casemix ცენტრსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმების  და Prodacapo-ს NordDRG Grouper პროგრამული გადაწყვეტილებების გამოყენების შესახებ PRODACAPO Finland OY-ს და საქართველოს  ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შორის შეთანხმების მოწონების თაობაზე
ინფორმაცია სამართლებრივი აქტის პროექტის შესახებ:

საყოველთაო ჯანდაცვის სახელმწიფო პროგრამის მიმართ მოსახლეობის მიერ გამოხატული კმაყოფილების დონის, მოლოდინებისა და უტილიზაციის არსებული მაჩვენებლების გათვლისწინებით, მუდმივად აქტუალურია პროგრამის და მასთან დაკავშირებული ფინანსური რესურსების ეფექტურად მართვის საკითხები. მათ შორის, განიხილება ჰოსპიტალური სერვისების შესყიდვის მექანიზმების გაუმჯობესებისათვის სერვისის მიმწოდებელთა კონტრაქტირებისა და  გადახდის საერთაშორისოდ  აპრობირებული  მეთოდოლოგიის მოძიება და დანერგვა.

აღნიშნულთან დაკავშირებით, ჯანმრთელობის მსოფლიო ორგანიზაცია-ევროკავშირი-ლუქსემბურგის უნივერსალური ჯანმრთელობის პარტნიორობის ფარგლებში (The WHO-EU-LUX UHC Partnership (UHCP)) ჯანმოს ევროპის რეგიონის ფინანსური და ტექნიკური მხარდაჭერით, მიმდინარეობს 3 წლიანი პროექტი, რომელიც ფოკუსირებულია შემდეგ აქტივობებზე:

· სტრატეგიული შესყიდვების დანერგვის გეგმის მომზადება და სოციალური მომსახურების სააგენტოს შესაძლებლობების გაძლიერება

· ანაზღაურების დიაგნოზთან შეჭიდული ჯგუფების (DRG) მეთოდის დანერგვის ხელშეწყობა

· პირველადი ჯანდაცვის სისტემაში პაციენტის მოძრაობის საუკეთესო პრაქტიკის დიზაინის შემუშავება და დანერგვის ხელშეწყობა

პროექტის ფარგლებში, ჯანმოს ექსპერტების დახმარებით, შემუშავებულია სტრატეგიული შესყიდვებისა და დიაგნოზთან შეჭიდული ჯგუფების (DRG) დანერგვის გეგმები და ამჟამად მიმდინარეობს მათი ტექნიკური განხორციელების გზებზე მუშაობა.
შეთანხმებების დადების აუცილებლობა გამომდინარეობს იქიდან, რომ DRG-ის სრულყოფილი დანერგვისთვის საჭიროა მისი სარგებლობის უფლების ლიცენზიის შეძენა Nordic Casemix  ცენტრიდან და პროგრამული უზრუნველყოფის შეძენა ფინური კომპანია Prodacapo-გან.
გამომდინარე იქიდან, რომ პროექტის მიხედვით, წინამდებარე შეთანხმება რეგულირდება და განიმარტება ფინეთის კანონების შესაბამისად, აღნიშნული გარემოებიდან გამომდინარე, პროექტის ,,უცხოელი კონტრაჰენტების მონაწილეობით ხელშეკრულებების გაფორმებასთან დაკავშირებულ ზოგიერთ ღონისძიებათა შესახებ“ საქართველოს მთავრობის 2010 წლის 11 მაისის N139 დადგენილების შესაბამისად, საჭიროებს საქართველოს მთავრობისთვის წარდგენას.

პროექტის მიღებით გამოწვეული საფინანსო‑ეკონომიკური შედეგების გაანგარიშება:

პროექტი არ გამოიწვევს ბიუჯეტიდან დამატებითი თანხების გამოყოფას. 
პროექტის მოსალოდნელი შედეგები:

პროექტის განხორციელების შედეგად, მოსალოდნელია ჯანმრთელობის დაცვის პროგრამების და მასთან დაკავშირებული ფინანსური რესურსების ეფექტური მართვის გაუმჯობესება. მათ შორის, ჰოსპიტალური სერვისების შესყიდვის მექანიზმების გაუმჯობესების მიზნით, სერვისის მიმწოდებელთა კონტრაქტირებისა და  ანაზღაურების საერთაშორისოდ  აპრობირებული  მეთოდოლოგიის მოძიება/დანერგვის მიმართულებით.

პროექტის განხორციელების ვადები: 
პროექტი განხორციელდება მისი ხელმოწერის დღიდან 24 თვის განმავლობაში.

პროექტის ავტორი და წარმდგენი:

პროექტის ავტორი და წარმდგენია საქართველოს ოკუპირებული ტერიტორიბიდან დევნილთა, შრომის, ჯანმრთელობისა და სოციალური დაცვის სამინისტრო.

